
Səfir Cekuta:  Salam, Sizin bu gün burada olmağınızdan çox şadam və böyük 

məmnuniyyətlə sizə həmkarım, dostum və Pentaqonun Azərbaycan ilə bağlı 

işlərində fəal olan Müdafiə nazirinin köməkçisinin müavini Dr.Evelin Farkası 

təqdim edirəm. 

 

Müdafiə nazirinin köməkçisinin müavini Farkas:  Təşəkkür edirəm, cənab 

səfir.  Adım Evelin Farkasdır və özümü təqdim edərək bildirmək istərdim ki, mən 

Müdafiə naziri Karterin Rusiya, Ukrayna, Qara dəniz regionu, Qafqaz, eləcə də 

Qərbi Balkan ərazisi üzrə baş məsləhətçisiyəm. 

 

Müdafiə nazirinin köməkçisinin Qafqaz regionu üzrə xüsusi tapşırıq almış 

müavini olaraq Bakıya qayıtmağıma çox şadam.  Mən Bakıda dəfələrlə olmuşam, 

ən sevdiyim məşğuliyyətdən biri dənizkənarı bulvar ərazisində qaçmaqdır və bu 

gün mən bulvar ərazisində yenidən qaçdım.  Lakin aldığım məlumata əsasən siz 

bulvar ərazisinin uzunluğunu artırmağa hazırlaşırsınız və bütün ərazini qaçmaq 

üçün fitnes təlimlərinə getmək istəyirəm. 

 

Qaçışdan sonra gündəliyimdə duran növbəti məsələ sizin Müdafiə Nazirliyi, 

Xarici İşlər Nazirliyi və eləcə də Prezident Administrasiyasının rəsmiləri ilə görüş 

keçirmək idi.  Biz qarşılıqlı maraq sahələrində ikitərəfli müdafiə əlaqələri və 

davamlı əməkdaşlıq məsələlərini müzakirə etdik.   

 

Azərbaycan ABŞ üçün strateji tərəfdaş olaraq qalmaqdadır və 20 il ərzində birgə 

təhlükəsiz əməkdaşlığımız ilə fəxr edirik.  Azərbaycan 11 sentyabr hadisələrindən 

sonra ABŞ-a dəstək verən ilk ölkələr sırasında idi.  Bunun üçün çox minnətdarıq.  

Bunu heç vaxt unutmayacağıq. Həmin dövrdən başlayaraq Azərbaycan ilə 

münasibətlərimiz  daha da inkişaf edib. 

Öz qoşunları ilə Azərbaycan Əfqanıstan xalqına dinc və sabit demokratiya 

yaradılmasında yardım etmək üçün  ABŞ və NATO qüvvələri ilə birgə 

sülhməramlı əməliyyatlarda iştirak etmişdir.  Azərbaycan Əfqanıstanda keçirilən 

NATO əməliyyatlarına dəstək olaraq maddi-texniki təchizatın daşınmasında 

yardım etmişdir.  Həmçinin, ekstremist təşkilatlara edilən yardımın qarşısının 

alınmasında Azərbaycan ABŞ ilə sıx əməkdaşlıq etmişdir. 

 

ABŞ isə öz növbəsində Azərbaycan hökumətinə öz sərhədlərinin daha yaxşı 

müdafiəsi və ölkə ərazisindən keçən terrorçu-ekstremist axınının tapılmasında 

yardım etmişdir.  Birləşmiş Ştatlar çoxmillətli koalisiyanın bir hissəsi olaraq 

NATO qüvvələri ilə əməkdaşlıq sahəsində Azərbaycanı dəstəkləməyə davam edir.  

 

ABŞ, həmçinin, ölkə üzrə humanitar layihələrdə 2 milyon dollar məbləğində pul 

ayıraraq Azərbaycan ərazisində olan bir çox məcburi köçkünləri yardım ilə təmin 

edir.   

 

ABŞ Ordusunun Mühəndislər Korpusu su quyuları və məktəb tikintisi kimi bir çox 

layihələrin mərkəzindədir. 

 

Bir sözlə, bu gün keçirilən görüşlər səmimi və məhsuldar olmuşdur və ikitərəfli 

əməkdaşlığımızı daha da inkişaf etdirəcək. 

 

Suallarınızı gözləyirəm. 

 

Mətbuat: (tərcüməçi vasitəsilə)  Salam.  Sizə  sualım İŞİD tərəfindən yaradılan 

təhlükə ilə bağlı ABŞ-ın Qafqaz ölkələri, əsasən, Azərbaycan, Gürcüstan və 

Ermənistana dəstəyinin statusunun vəziyyəti haqqındadır. 

 

Müdafiə nazirinin köməkçisinin müavini Farkas:  Bəyanatımda qeyd etdiyim 

kimi, biz Azərbaycan hökuməti ilə ekstremizmə qarşı çox sıx əməkdaşlıq edirik.  

Əlbəttə, biz Əfqanıstanda sabit və demokratik hökumətin yaradılmasında dəstək 

verməyə çalışırıq, eyni zamanda, vurğuladığım kimi, biz Qafqazda da ekstremizmə 

qarşı mübarizə aparırıq.  Biz bu işi Gürcüstan hökuməti ilə də həyata keçiririk.  

Eləcə də, bu əməkdaşlığın inkişafı üçün Azərbaycan hökuməti ilə 

məsləhətləşmələr aparmağa davam edirik.  Bu, çox sağlam əməkdaşlıqdır və ABŞ-

ın kifayət qədər məmnun qaldığı sahədir. 

Mətbuat: (tərcüməçi vasitəsilə)  İlk olaraq, çox şadam ki, mənim kimi fitnesi 

xoşlayırsınız.   

 

Sualım belədir, bu yaxınlarda ABŞ-da Azərbaycana qarşı çıxış və bəyanatlar 

olmuşdur.  Necə düşünürsünüz, bu çıxış və bəyanatlar ABŞ-Azərbaycan 

əlaqələrinə nə cür təsir etmişdir və necə təsir edə bilər? 

 

Müdafiə nazirinin köməkçisinin müavini Farkas:  Sualınız üçün təşəkkür 

edirik.  

 

İlk olaraq, bildirmək istərdim ki, Azərbaycan ilə çox güclü ikitərəfli əlaqələrimiz 

mövcuddur.  Kosovo və Əfqanıstan ərazisində terrorizm əleyhinə əməliyyatlarda 

NATO ilə 25 illik  tarixə malik ikitərəfli müdafiə əməkdaşlığının olması ilə fəxr 

edirik.  Biz Azərbaycana bir çox əməliyyatlarda iştirak imkanı yaratmaqda davam 

edirik.  Eləcə də dəniz təhlükəsizliyi və digər məsələlər üzrə ev sahibi olaraq 

əməkdaşlığı davam etdiririk.  Biz daha çox əməkdaşlıq edə biləcəyimiz və bu 

əməkdaşlığı inkişaf etdirəcəyimiz sahələr axtarırıq. 

 

Azərbaycan ilə əlaqələr çox güclüdür.  Əməkdaşlığımız ilə bağlı hər zaman 

müxtəlif fikirlər olmuşdur və bildiyiniz kimi, Birləşmiş Ştatlar mediasi kifayət 

qədər sağlamdır.  Biz bir çox fikirlərə sahibik və bu fikirlər sərbəst şəkildə ifadə 

olunur, lakin hökumətimiz öz mövqeyinə malikdir, Azərbaycan strateji tərəfdaşdır 

və hər zaman strateji tərəfdaş olaraq qalacaq, biz hökumət ilə çox sıx əməkdaşlıq 

edirik və onların suverenliyi və əlbəttə ki, müdafiə əlaqələri ilə bağlı sahədən çıxış 

edərək vurğulamaq istərdim ki, siyasətlərinə yüksək hörmət ilə yanaşırıq. 

 

Mətbuat: (tərcüməçi vasitəsilə)  Sualım bundan ibarətdir ki, region üzrə həll 

olunmamış münaqişə digər ölkələrin təhlükəsizliyinə problemlər yaradır.  Belə ki, 

ABŞ Dağlıq Qarabağ münaqişəsi və regionda həll olunmamış digər münaqişələrin 

həllini nədə görür?  Təşəkkür edirəm. 

 

Müdafiə nazirinin köməkçisinin müavini Farkas:  Sualınız üçün təşəkkür 

edirəm. 

Müdafiə Nazirliyi və ABŞ hökuməti olaraq, biz regionda həll olunmamış 

münaqişələr ilə bağlı dərin narahatlıq keçiririk.  Mən hər gün regionda həll 

olunmamış münaqişələr üzərində işləyirəm, bu məsələlər bu regionda və ya 

Gürcüstanın işğal edilmiş ərazisi ilə bağlı problemləri, eləcə də Ukrayna və 

Moldovada olan vəziyyət ilə bağlıdır.  Bu, uzun siyahıdır.  Çox təəssüf ki, bu 

münaqişələrin bir çoxları ümumi xarakterə malikdir. Beləliklə, bu münaqişələrə 

qarşı çox düşünülmüş və strateji siyasət yürüdülməlidir. Düşünürəm ki, ABŞ-ın  

daha fəal, daha yaradıcı, regionda olan digər subyektlərə yardım etməsinə ehtiyac 

yarandıqda bu, beynəlxalq hüquq sahəsində daha ədalətli qərarın qəbul edilməsi 

ilə nəticələnəcək. 

 

Yekun olaraq, Suriyada olan münaqişə və Avropada olan cari qaçqın axını bizə bu 

münaqişələrin insanlar ilə bağlı olduğunu xatırladır.  Bu, insanlara mənfi təsir edir 

və onlara daha yaxşı gələcək bəxş etmək üçün biz insanları daha çox enerji ilə 

işləməyə sövq edirik. 

 

Şəxsi olaraq kiçik qeyd etməyə icazə versəniz, bildirmək istərdim ki, bu hiss mənə 

çox yaxındır, çünki valideynlərim evlərindən qaçqın düşən və ABŞ-da 

məskunlaşmış insanlardır.  Bu, o deməkdir, biz hər zaman işləyirik və hər zaman 

Azərbaycandan olan tərəfdaşlarımızın təkliflərini qəbul etməyə hazırıq.  Beləliklə, 

biz bu gün nazirlik rəsmiləri ilə dondurulmamış Dağlıq Qarabağ münaqişəsi ilə 

bağlı məsələləri müzakirə etdik. 

 

Mətbuat:  Təqibedici bir sual verə bilərəm?  Siz bütün münaqişələrin ortaq 

xarakterə malik olduğunu qeyd etdiniz.  Bu, nə deməkdir? 

 

Müdafiə nazirinin köməkçisinin müavini Farkas:  Əlbəttə ki, gücdən istifadə və 

diplomatiya indiki vaxta qədər səmərəli olmamışdır. 

 

Mətbuat: (tərcüməçi vasitəsilə)  Bəlkə də Azərbaycanın Sovet-Rus ordusunu 

keçmiş Prezident Elçibəyin dövründə ölkə ərazisindən çıxaran ilk keçmiş Sovet 

İttifaqı ölkəsi olması haqqında məlumatınız var.  Stratforda Rusiyanın Dağlıq 

Qarabağda sülhü təmin etmək tədbirləri vasitəsilə öz qüvvələrini geri qaytarmağa 

hazırlaşdığı barədə məqalə dərc olunmuşdur.  ABŞ və Vaşinqton bu məsələnin 

qarşısını almaq üçün hansı dəstəyi göstərməyə çalışır və ya planlaşdırır? 

Müdafiə nazirinin köməkçisinin müavini Farkas:  Mən bu hesabatı görmüşəm, 

lakin məlumatım olmadığı bir məsələ haqqında heç bir fikir irəli sürə bilmərəm.  

Ancaq Rusiya Azərbaycan və Ermənistan hökumətlərinin də daxil olduğu şəffaf 

Minsk prosesinin bir hissəsidir, beləliklə gələcək üçün planlaşdırdığı bütün işləri 

şəffaf şəkildə və Minsk qrupunun bütün tərəfləri və qrupa daxil olan bütün ölkələr 

ilə məsləhətləşmə apararaq həyata keçirəcəyinə ümid edirəm. 

 

Təşəkkür edirəm. 

 

# # # # 

 


